Врз основа на Законот за заштита на личните податоци ( „Службен весник на Република Северна Македонија“ број 42/2020) и член  6 став 4 од Правилникот за безбедност на обработката на личните податоци („Службен весник на Република Северна Македонија“ број 122/2020), директорот на Државен  инспекторат за локална самоуправа донесе:

П О Л И Т И К А 
за системот за заштита на лични податоци на
Државниот инспекторат за локална самоуправа
Цел на обработката на личните податоци

Во склоп на надлежностите на Државниот инспекторат за локална самоуправа се обработуваат личните податоци според општо прифатените принципи утврдени со одредбите на Законот за заштита на личните податоци и со подзаконските акти кои ја уредуваат оваа материја, како и согласно  Европската легислатива за заштита на личните податоци, со  цел првенствено исполнување на законските ингеренции на Инспекторатот.
Ние ги обработуваме првенствено личните податоци на нашите вработени заради ефикасно искористување на расположивите човечки ресурси како законска обврска на Инспекторатот предвидена со законските прописи за јавната администрација.
Оваа политика за приватност има за цел да ги информира корисниците за начинот на собирање и обработување, за видот на лични податоци кои се обработуваат, за категориите на субјекти на лични податоци и за нивните правата и обврските поврзани со чување и обработка на личните податоци. 
Принципи и начела од кои се раководиме при обработка на личните податоци
Законитост 
Личните податоци во Инспекторатот се собираат и се обработуваат за конкретни, јасни и со закон утврдени цели и се чуваат, се ажурираат и се обработуваат заради идентификација на субјектите на личните податоци, толку време колку што е потребно за целите поради кои се обработуват. 
Правичност

При обработката максимално се почитуваат доверливоста, интегритетот, и расположливоста на личните податоци, на соодветно ниво на безбедност, и заштита од неовластена обработка, како и заштита од евентуално оштетување или губење на податоците. 

На секое физичко лице чии лични податоци се обработуваат му се гарантира  целосна заштита од дискриминација по било која основа.

Транспарентност
Инспекторатот постапува најтранспарентно и при обработката на податоците најпрвин обезбедува согласност од вработените, освен по исклучок кога се работи за обработка на личните податоци за статистички или научни цели и во други случаи кога постои јавен инстерес. 
Контролор на збирки на лични податоци
Контролор на личните податоци е Државниот  инспекторат за локална самоуправа, со седиште на Бул. „ Гоце Делчев“ бр. 18 Скопје.
Инспекторатот ги извршува работите од областа на инспекција и надзор над работата на единиците на локална самоуправа, на општинските совети, работни тела и на општинската администрација 
Податоци кои можат да се собираат

Може се да собираат податоци поврзани со следните категории лица:

Посетители на интернет страната www.dils.gov.mk во тој контекст се обработуваат податоци за анализирање на посетеноста на веб-страната на Инспекторатот, при што користиме задолжителни и статистички веб колачиња „Cookies“ со цел да се подобри корисничкото искуство на посетителите на нашата апликација. 

Баратели и други физички лица кои поднесуваат разни барања, пријави или предлози преку контакт формата. Во тие барања има основни информации за идентитетот на испраќачот - вообичаено име, презиме, адреса и контакт податоци за телефон и е-маил.

Податоци кои се обработуваат
1. Податоци за посети

При користење на веб страната на Инспекторатот, платформата за секој посетител креира посебни логови со следните податоци:

-Време на посета на веб страната;
-Назив на страната која се посетува заедно со подопциите ;
-Видот на пребарувач и неговата верзија;
-Официјалниот јазик кој се користи на пребарувачот;
-Интернет (IP) адресата од која се пристапува;
-Јазикот на пребарувачот кој се користи и

-Држава од која се пристапува на веб страната на инспекторатот.
 2. Податоци кои корисниците доброволно ги доставуваат
Лични податоци кои ги прибира Инспекторатот од субјектите кои се регистрирале дека ја посетуваат веб страната www.dils.gov.mk се оние кои корисниците доброволно ги доставуваат за конкретни цели, како би  овозможиле Инспекторатот да ги оствари неговите потреби за информирање, за консултација, за регистрација на учесници во постапки на инспекциски надзор над работењето на општините, поднесување на иницијативи или предлози и пријавување на злоупотреба на лични податоци.
Начин на собирање на личните податоци
Личните податоци ги собираме : 
-Преку  користење на  веб страната на Инспекторатот од надворешни лица, вклучувајќи ги тука и формите за аплицирање;

-преку  email: info@dils.gov.mk
-преку писарницата на Инспекторатот
-преку пошта,

-по факс
Време потребно за чување на собраните податоци
Податоците кои се прибираат се чуваат во согласност со прописите за архивски материјал и важечките листи на документарен материјал, за време не подолго од потребното за постигнување на целта на обработката, при што роковите  се утврдени во Правилникот за роковите на чување и за начинот на правење сигурносни копии, архивирање и чување, како и за повторно враќање на зачувани лични податоци на Инспекторатот. 

Правата на субјектите во однос на обработката на лични податоци

Секој субјект на лични податоци има право :
-да биде информиран за обработката на неговите лични податоци

-да даде претходна согласност за обработка

-да бара исправка и бришење на личните податоци

-да бара да се ограничи обработката на личните податоци и
-да поднесе приговор против обработката на неговите лични податоци
За дополнителни информации околу правата за заштита на лични податоци да се контактира офицерот за заштита на лични податоци чии контакт информации се објавени на веб страната на Инспекторатот и содржат име и презиме, телефонски број и е-маил адреса на офицерот.

Право на поднесување на барање до Агенцијата за заштита на  

личните податоци
Секој кој смета дека со начинот на кој Инспекторатот ги обработува неговите лични податоци се повредуваат одредбите на Законот за заштита на личните податоци, може да поднесе барање на пропишан образец до Агенцијата за заштита на лични податоци како надзорно тело, по кое ќе се постапува, согласно член 97 од Законот за заштита на личните податоци.

                                      Државен инспекторат за локална самоуправа

                                 Сенад Амети, директор

